
გოგიჩაიშვილი გიორგი გიორგის ძე (დ. 20. I. 1941, ბათუმი),
ავტომატიკისა და ტელემექანიკის სპეციალისტი. საქართვ.

1963 დაამთავრა საქართვ. პოლიტექ. ინ-ტი ავტომატიკისა
და ტელემექანიკის სპეციალობით. 1971 მუშაობა დაიწყო ინ-
ტის ინფორმატიკისა და მართვის სისტემების
ლაბორატორიაში, შემდგომ – საქართვ. ტექ. უნ-ტის
ახალდაარსებულ ინფორმატიკისა და მართვის

ავტომატიზებული სისტემების კათედრაზე. გ. არის ამ კათედრის ერთ-ერთი დამაარსებელი.
1991–2007 იყო ამავე კათედრის გამგე. 2007-იდან არის საქართვ. ტექ. უნ-ტის
ორგანიზაციული მართვის დეპარტამენტის უფროსი.

გ-ის სამეცნ. კვლევის ძირითადი მიმართულებაა მართვის ავტომატიზებული სისტემების, მ.
შ. ინტელექტუალური სისტემების დაპროექტების მეთოდოლოგიისა და ტექნოლოგიის
სრულყოფა სრულიად ახალი პრინციპების გამოყენებით. ეს პრინციპები საფუძვლად
დაედო მისი ხელმძღვანელობით დამუშავებულ და დანერგილ მართვის ავტომატიზებულ
სისტემას ქიმიური ბოჭკოების ექსტრაქციის პროცესების მართვისათვის, ასევე
რობოტტექნიკურ კომპლექსს ანოდირებული ფირფიტების წარმოებაში.

